
MBARAKAJA JEGWAKA’I

MBARAKAJA JEGWAKA´I HA´E PETEĨ NHANDERU RYMBA ISARAKÍVA. 
NHANDERU NIKO ONGUSÚPY VAIKWÉPY OJOGWEREKO GWYMBA NDIVE HA IJÁRY 
HE'I: 

— JAREKO MANTE ARÃ MBARAKAJA NHANDE RÓYPY, UPEIXARÕ NOGWÃHÉI 
TUPIXÚVA.

PETEĨ ÁRYPY NHANDERU OSẼ GÓGAGWI OHO OGWATA, HA´E, HEMBIREKO HA 
HAIXO. MBARAKAJA JEGWAKA´I OPYTA HA´ENHO, IJÁRY OMBOTY ONGUSU ROKẼ 
HESEVE, ANI HAGWÃ JAGWA OIKE KOTÝPE. UPÉIXA KWARAHY ÁRY MBYTE 
ETÉPYMA OĨ HA OJOPÝMA VARE´A IXUPE. 

NHANDE RU RÓGA YPÝPY NIKO OIKO OMENDA RAMÓVA, UPÉPY MBARAKA 
JEGUAKA'I OHO OJEPOREKA IVARE'A MARAMO. OGWÃHE JAVE OKEPA OĨVY ÓGA 
JÁRY, UPEAJA OIPYHY RYGWASU AJURAKWE OĨVA TATAYPY ÁRI. HO´ÚMA NGA´U 
JAVE, OPÁY OGA JÁRY IPOXY IXUPE, HA´E KATU NDOITYSÉIGWI GWẼMBI´U 
OGWERORIPARA. UPÉIXA ÓGA JÁRY KUNHA OMONHA TAPÝIXAPY HÓGA PEVE. 
NDAIKATÚI AVEI OIKE GÓGA RYEPÝPE, ONHEMBOTÝGWI OKẼ, UPÉAGWI OHASA 
OHOVY. UPÉIXA OJEPOREKÁGWI, MBARAKAJA JEGWAKA´I NOMANÓI VARE'ÁGWI.

Mbarakaja kanhyngwe

PETEĨ ÁRYPY MBARAKAJA OHO MO'Ã KA´AGWÝRE OJEPOREKA HA 
OKANHYMBA HAPYKWERE. UPÉAGWI HA'E OJEHEKA OKARU HAGWÃ, OMARIKA 
RIKA OIKÓVY HA'ENHO.

KA'ARU PORÃ OGWAPY OMA'Ẽ KWARAHY REIKÉRE, IMANDU'A OJÁRYKWE 
REHE, IMAENDUÁ MBA'ÉIXAPA ARAKA'E OIKO RAMO GWARE OJÁRY NDIVE, 
UPÉIXA OGWÃHE JEVY VY´A IXUPE HA HE´I:

— AIPOTA XE JÁRY KWÉRY IMAENDU'Á NDU'A XE REHE, AIPORAMO HA´E 
KWÉRY TOIKO PORÃ HA XE AIKOTA KO ÁRUPI VOI.

Mbarakaja Ramao 

MBARAKAJA RAMÕ, KARAI RYMBAKWE OJERERU TEKOHÁPY OJEHEJA. 
UPÉIXA PETEĨ MITÃ OIPYHY IXUPE HYMBARÃ MIXI'Ĩ REHEVE. HA'E OMONGAKWAA 
IXUPE KAMBÝRE. 

ÁRY OHASA RIRE OKAKWAÁMA MBARAKAJA RAMÕ, UPE RIRE IKAIGWE HA 
NOMARIKASÉI, HA'E OKESE HA ONHEMBYSARAI REI OIKO UMI JAGWA NDIVE. 

UPÉAGWI OIKO ASY OKARU HAGWÃ, IJARY'I NDAIJA'EVÉI HESE, OMOTĨ IXUPE 
NDOJEHEKA KWAÁIGWI HA OKARU JAVE HE'I IXUPE KÓIXA:

— RAMÕ, TEREHO REHÓNE EMARIKA RE`U HAGWÃ NEREMBÍA!!! 
UPÉIXA VOI KARAI RYMBAKWÉ, NDAIJEHEKA KATÚI HE´I IJÁRY HESE.

Mbarakaja Monda 

JARI OGWEREKO MBARAKAJA JUPARÁ. PETEĨ ÁRYPY OHO ONHANGARA OPIRA 
PIRE HA OJOGWA SO´O. OGWÃHEVÓVE HÓGAPY OJAPO UMI HU´I HA OMOĨ 
MANDI´O SO´O TYRÃ. 

MBARAKAJA KATU OKE OĨVY JAVE, OHENTŨ SO´O RYAKWÃ, UPÉA PYA'ETE 
OMOMBÁY IXUPE, OPU'Ã OJEPYSO HA ONHEAPEKŨ HEREI. 

HA JARI KATU OKE´I OĨVY KYHÁPY OHA'ARÕ AJA MANDI´O MIMÓI, 
NAIMANDU'AVÉI OSO´O REHE. UPE AJA HYMBA OPU'Ã ONHEMBOETEA'E HA 
OJUPÍMA IMONDA HAGWÃ. JARI KATU OPÁY HA OHEXA MBARAKAJA OMONDÁMA 
HINA ISO´O, UPEMARÕ HE´I:

— XIVIIII!!! NDE JEVÝMA REMONDA XE SO´O! 
OJOKWÁIMA KATU HESE HYMBA JAGWA, HÉRYVA KAMELINHO.
— EIPYHÝKE IXUPE!!!
HA MBARAKAJA KATU ORIPARA OKANHY OHOVY JAÍREHE.

Mbarakaja Resa Ete 

MBARAKAJA HESAETÉVA OMARIKA OIKÓVY OPARUPI, MOMBYRYVERYVE OHO 
OJEPOREKÁVY TAPE PO´ÍRE OJOHU HAGWÃ HEMBÍARÃ. 

KWARAHY YVATÉMA JAVE, OHASA OHÓVO YVYRA GWÝRUPI HA OHEXA 
GWYRA'ÍPE OPO'OPORAMO HENONDE RUPI. UPEMARAMO ONHEMOMBE OHO HA 
ONHEMOMBO HESE, UPÉIXA OIPYHY OJUKA GWẼMBI'URÃ.

HA'E NIKO MBARAKAJA RESAETE, OMARIKA ETEREÍGWI AVAVÉA NDOHEXÁI 
IXUPE.

Mbarakajaju 

PETEĨ MBARAKAJAJU OHO OMARIKA KA'AGWÝRE, YSYRY HÉRYVA YJUMIRĨRE. 
OHO JAVE TAPE RUPI OHEXA MOKÕI GWYRA'I, OGWEJY YVÝPY HO'U HAGWÃ AVATI 
KU'I. OHEXA MARAMO, MBARAKAJAJU ONHEMOMBE PAETE JAÍ REHÉI, OIPIARÕ 
MBEGWE KATU OHÓVY, OGWERO'A HA OJUKÁMA IXUPE. 

OJUKA RIRE HA'E HO'UPAETE, HAGWEKWE MANTE OHEJA. UPÉIXA 
MBARAKAJAJU OMARIKA KA'AGWY YJUMIRĨ REHE OKARU HAGWÃ.

